
Контекст и значење на проблемот

Здравјето е основно човеково право и е 
неопходно за остварување на другите 
човекови права. Секој човек има право 

на уживање на највисокиот можен стандард на 
здравје, погоден за живеење на достоинствен 
живот. Остварувањето на правото на здравје 
може да се спроведува преку бројни, компле
ме нтарни приоди, како што е креирање здрав
ствени политики, или спроведување здрав
ствени програми развиени од страна на СЗО, 
или пак усвојување на специфични правни 
инструменти. Згора на тоа, правото на здравје 
вклучува одредени делови кои се законски 
применливи.

Правото на здравје и пристап до здравствена 
заштита е прашање на човековите права. 
Неди скриминација, правда и еднаквост на 
пристап до здравствена заштита  сите бараат 
специфични политики кои се ставени на 
позиција да одговорат на потребите на луѓето 
кои се погодени од некоја болест. Не е важно 
дали се работи за многу ретка состојба или 

проблем од финансиска природа, бидејќи овие прашања не треба да 
го попречуваат правото на здравствена заштита и лекување, затоа што 
здравјето е основно право за сите, без разлика на социјалниот статус 
или состојба од која луѓето страдаат.

Човековото право на здравје е признаено во бројни меѓународни ин
струменти. Меѓународните договори потврдуваат дека олеснувањето 
на пристапот до здравствена заштита е клучна компонента во 
оства рување на целосната благосостојба на луѓето. Универзалната 
декларација за човекови права наведува дека „секој има право на 
животен стандард што одговара на неговото здравје и благосостојба, 
како и онаа на неговото семејство, вклучувајќи и здравствена заштита“. 
Слично на тоа, членот 12 од Меѓународниот пакт за економски, 
социјални и политички права го признава „правото на секој да може 
да ужива во највисокиот можен стандард на физичко и ментално 
здравје“. Членките на Пактот се обврзуваат „постепено да постигнат 
целосно остварување“ на ова право, вклучувајќи ги и „создавањето 
услови кои ќе ги обезбедат сите медицински услуги и внимание во 
случај на болест“. Само да се потсетиме на целите од Договорот 
на Европската унија со цитат од Преамбулата: решени сме да ја 
„обезбедиме безбедноста и сигурноста на луѓето“. „Целта на Унијата 
е да се промовира мирот, неговите вредности и благосостојбата на 
своите народи“, понатаму во членот 3: „Унијата ќе се бори против 
социјалната исклученост и дискриминација“. Централен е членот 2, 
кој предвидува дека „правото на живот за секого ќе биде заштитено со 
закон“. Повелбата за правата на пациентите со членот 35 обезбедува 
право на здравствена заштита како „право на пристап до превентивна 
здравствена заштита и право на користење на медицински третман 
под услови утврдени со националните закони и практики“. Членот 35 
наведува дека Унијата мора да гарантира „висок степен на заштита на 
здравјето на луѓето“, што значи здравје за индивидуално и социјално 
добро, како и здравствена заштита. Оваа формула поставува водечки 
стандард за националните влади: не застанувајте на „минималните 
загарантирани стандарди“, стремете се кон највисокото ниво, и покрај 
разликите во капацитетот на различните системи за да се обезбедат 
услуги.

И покрај нивните разлики, националните здравствени системи во 
земјите на Европската унија ги поставуваат истите права за паци
ентите, потрошувачите, корисниците, членовите на семејството, 
ранливите групи и луѓето кои се изложени на ризик. Покрај свечените 
деклараци за „европскиот социјален модел“ (право на универзален 

пристап до здравствена заштита), неколку ограничувања ја поставија 
реалноста за ова право во прашање. Како европски граѓани, ние не 
прифаќаме дека правата можат да се потврдат во теорија, но потоа да 
бидат негирани во пракса, поради финансиски ограничувања. Финан
сиските ограничувања, колку и да се оправдани, не може да направат 
да биде легитимно одбивањето или загрозувањето на здравјето како 
човеково право. Ние не прифаќаме дека ова право може да се утврди 
со закон, но да не се почитува.

Постојат многу граѓански права кои се повредени со негирањето 
на правото на здравје на луѓето, кои се регулирани и загарантирани 
со документи на Обединети Нации и на Европската унија, конвенции, 
повелби итн. Некои од нив се: неповредливост на човечкото досто
инство и правото на живот; право на интегритетот на личноста; право 
на осигурување; правото на заштита на личните податоци; право на 
неди скриминација; правата на детето; правата на старите лица; и 
право на социјална сигурност и социјална помош.

Покрај тоа, Универзалната декларација за човекови права, во членот 
7 има пропишано дека „сите се еднакви пред законот и имаат право, 
без никаква дискриминација, на еднаква законска заштита“, што прак
тично значи дека со фактот – негирање на здравствената заштита и 
третман на луѓето без оглед на причината (финансиска или некој 
друга), и со одлуката на лекарите и/или институцијата се прекршува 
Декларацијата и поголем број човекови права.

„Правото на највисок можен стандард на здравје“ бара низа на 
социјални критериуми кои придонесуваат за здравјето на сите луѓе, 
вклучувајќи ги и достапноста на здравствените услуги, безбедни 
услови за работа, соодветно домување и здрава храна. Остварувањето 
на правото на здравје е тесно поврзано со она на другите човекови 
права, вклучително и правото на домување, работа, образование, 
неди скри минација, пристап до информации и вклученост.

Правото на здравје вклучува слободи и права. Слободите го 
вклу чуваат правото секој да го контролира своето здравје и тело (на пр. 
сексуални и репродуктивни права) и да бидат ослободени од пречки (на 
пр. тортура, несогласно медицинско лекување и експериментирање). 
Правата вклучуват право на систем на здравствена заштита која 
обезбедува еднакви можности за уживање на највисокиот степен на 
здравје.

Здравствените политики и програми имаат способност да ги 
промовираат или прекршат човековите права, вклучувајќи го и 

правото на здравје, во зависност од начинот на кој тие се подготвени 
и спроведени. Преземањето чекори за почитувње и заштита на чове
ковите права ја потврди одговорноста на здравствениот сектор за 
решавање на здравјето на сите. 

Во Република Македонија, човековото право на здравје се признава 
во Уставот на државата. Членот 39 од Уставот пропишува дека „на секој 
гра ѓанин му се гарантира правото на здравствена заштита. Граѓанинот 
има право и должност да го чува и унапредува сопственото здравје и 
здравјето на другите“. Понатаму, подетално регулирање на здравјето 
како човеково право може да се најде во Законот за здравствена за
штита, Законот за здравствено осигурување и Законот за заштита на 
правата на пациентите.

Правото на здравствена заштита погледнато низ призмата на правна 
регу латива, како преку меѓународните договори, така и во домашното 
законодавство, е добро регулирано, но сепак, фактичката состојба, 
одно сно нивната примена покажува дека се уште има прашања на кои 
треба да се посвети внимание: дискриминацијата, негирање на при
стап до здравствена заштита, бавна реакција на Министерството за 
здрав ство и Фондот за здравствено осигурување во врска со прашања, 
по плаки и жалби, некои тешкотии во остварувањето на правата на 
задол  жителното здравствено осигурување, правото на надоместок 
на средства за отсуство од работа поради бременост, породилно от
суство, болест, повреда на работа, право на упатување на лекување во 
странство, правата на завршено болничко лекување, проблеми со мал
цин ствата  особено со ромската популација, а се дел од прашањата по 
кои постапува Народниот правобранител.

Канцеларијата на Народниот правобранител работи на решавањето 
на овие прашања, но има потреба од уште поголема отвореност на 
инсти туциите, со цел поефективно остварување на ова човеково право.

Народниот правобранител постапувајќи по претставките на гра
ѓа ните за здравствена заштита и здравствено осигурување, првично 
доаѓа до заклучок дека граѓаните со потешкотии и во долги постапки 
ги остваруваат своите права. Најчесто, граѓаните бараат интервенција 
од Народниот правобранител поради оддолжување на постапките по 
нив ните барања или жалби пред Министерството за здравство и Фондот 
за здравствено осигурување. Во овој контекст граѓаните негодуваат и 
од причина што првостепениот орган благовремено не постапува по 
пред метите, во случаи кога Министерството за здравство ја уважува 
нивната жалба и предметот го враќа на повторно разгледување и 
одлучување. Истото е забележано и кај Министерството за здравство, 

особено поради ненавремено постапување по пресуда на Управниот 
суд. Народниот правобранител констатира неажурност и ненавремено 
постапување по барањата на граѓаните и пречекорување на законскиот 
рок за постапување и одлучување, заради што доставува укажувања 
до горенаведените органи, а со посебен извештај го информира и 
министерот за здравство. 

Заради согледување на состојбата со ненавременото постапување 
на Фондот за здравствено осигурување и Министерството за здравство 
по барањата и жалбите на граѓаните, Народниот правобранител спро
веде и истражување преку прашалник доставен до сите подрачни слу
жби на Фондот и до Министерството за здравство, по што изготви 
посебна информација со констатации и препорача: 

• Преземање мерки за подобрување на досегашното работење 
на Подрачните служби на Фондот за здравствено осигурување 
и Министерството за здравство, со цел навремено и ефикасно 
одлу  чување по барањата/жалбите на граѓаните, со почитување 
на законски предвидените рокови. 

• Континуирани обуки и едукација на службените лица за 
при мената на правната регулатива во областа на здравствената 
за штита и здравствено осигурување при одлучувањето за опре
делено право на граѓаните, како и донесување на целосни и 
сеопфатни подзаконски акти за унифицирано постапување на 
надлежните органи. 

• Подобрување на комуникацијата и соработката меѓу Под
рачните служби на Фондот за здравствено осигурување, Фондот 
за здравствено осигурување на Македонија и Министерството 
за здравство. Доставување на потребните списи за правилно и 
објективно одлучување по барањата/жалбите на граѓаните во 
законски предвидениот рок, како и решавање на предметот по 
жалба од страна на надлежното Министерство, во случај кога се 
исполнети условите предвидени со закон. 

• Подобрување на условите и поддршката за работа на Под
рачните служби на Фондот за здравствено осигурување во однос 
на информатичкотехничкиот дел за непречено, брзо и ефективно 
постапување по барањата на граѓаните.

Еден од проблемите со кои се соочуваат граѓаните е незадоволството 
од висината и начинот на пресметување на партиципацијата за извр
шените здравствени услуги. Народниот правобранител во врска со 
тоа се обраќа до клиниките и до Фондот за здравствено осигурување 

заради утврдување на фактичката состојба. Во случаите во кои Фондот 
утврдува грешка во пресметката, се преземаат мерки и граѓаните се 
задолжуваат со реалниот износ на партиципација. 

Исто така, бројни се претставките за незаконска наплата на здрав
ствени услуги кои според законската регулатива се бесплатни, како 
и поради наплата на повисок износ на партиципација на граѓаните 
без да им бидат издадени фискални сметки. Вакви претставки вооби
чаено се поднесуваат од жени и девојки од ромската заедница, по
ради немањето на гинеколог во општината во која живеат, како и од 
трет манот на избраните матични гинеколози во другите општини. 
Заради правилно утврдување на фактичката состојба, Народниот 
право бранител се обраќа до Фондот за здравствено осигурување и 
од Државниот санитарен и здравствен инспекторат за секој одделен 
случај да се изврши контрола во посочените здравствени гинеколошки 
установи и санкционирање на евентуалното незаконско постапување 
на посочените гинеколози. 

Граѓаните се соочуваат со долги постапки за носење решение за леку
вање во странство, поради што Народниот правобранител бара забр
зување на постапките и одлучување во законски предвидените рокови.

Со проблем на оддолжување на постапка се соочуваат и граѓаните 
во остварување на правото на признавање на надомест на плата за 
отсуство од работа поради бременост, мајчинство, болест, повреда 
и сл. Интервенциите на Народниот правобранител за забрзување на 
постапката и за остварување на правото се успешни. 

Во врска со претставките од граѓаните за несоодветно, нестручно и 
неквалитетно лекување, со оглед на тоа што Народниот правобранител 
не е стручен да го оцени постапувањето на лекарите, се обраќа до 
Државниот санитарен и здравствен инспекторат и до Лекарската ко
мора на Македонија со барања да се изврши надзор заради утврдување 
дали при постапувањето од страна на лекарите биле запазени меди
цин ските протоколи и правила. 

Народниот правобранител постапува и по претставки за рефун
дирање и признавање на средства од страна на подрачните служби 
на Фондот за извршени здравствени услуги или за набавка на лекови. 
Нај често на граѓаните не им се признати трошоците за извршените 
здрав ствени услуги, поради тоа што истите се направени во клиники 
кои немаат склучено договор со Фондот. Додека оние граѓани кои 
кори стат услуги во Клиники кои имаат склучено договор со Фондот 
по интервенција на Народниот правобранител ги остваруваат своите 
права, односно средствата им се рефундираат.



19Правото на здравје е фундаментален дел од човековите права

По претставки на граѓаните, посебно припадници на ромската 
заед  ница за неиздавање на отпусно писмо од повеќе скопски клиники 
поради неплатен долг на пациентите за извршените здравствени услуги, 
Народниот правобранител ги потврдува наводите дека подносителите 
на претставките биле условувани од страна на Клиниките во Скопје 
со плаќање на долгот за извршените здравствени услуги за издавање 
на отпусното писмо. Народниот правобранител констатира повреда 
и укажа на директорите на клиниките дека издавањето на отпусното 
писмо во ниту еден случај не смее да се условува со претходна наплата 
на долг или партиципација за извршените здравствени услуги, затоа 
што отпусното писмо се издава по завршеното болничко лекување и 
истото на граѓаните им е потребно заради понатамошно лекување. Во 
сите случаи беа прифатени укажувањата на Народниот правобранител 
и на граѓаните им беше издадено отпусното писмо.

Препораки за нови политики и имплементација

• Унапредување на заштитата на здравјето како човеково право 
преку имплементација на пенали за лекарите и/или институциите 
кои го прекршиле ова право.

• Намалување на времето за одговор на Министерството за здрав
ство и Фондот за здравствено осигурување во врска со барања, 
поплаки и жалби.

• Унапредување на заштитата на социјално осигураните и отстра
ну вање на потешкотиите во остварувањето на задол жи тел ното 
здравствено осигурување.

• Унапредување и намалување на потребните процедури за меди
цин ско лекување во странство.

• Унапредување и намалување на потребните процедури за надо
мест на средства за отсуство од работа поради бременост, поро
дилно отсуство, болест, и повреда на работа.

• Уна пре дување на пристапот до здравствена заштита и лекување, 
особено за жените од ромската популација и унапредување на 
здравствените услуги кои ги добиваат овие жени.

• Спро ведување на пенали за лекарите и/или институциите кои не 
им издаваат на пациентите отпусно писмо и  се служат со уцена 
на пациентите, за да ги натераат да ги платат своите долгови во 
здравствената установа за извршените. 

Извршно резиме

Правото на здравје е прашање на човековите права. Гледајќи го 
здравјето низ објективот на човековите права, се создаде можност 
луѓето да бараат и добијат здравствена заштита и лекување, како и 
об врска државата истото да го овозможи. Ова право е регулирано со 
меѓу народни договори, спогодби, како и со националното законо
давство. Остварувањето на ова право треба да биде едноставно, лесно 
и финансиски достапно. Но, во пракса тоа не е секогаш така.

Дискриминација, неовозможување на пристап до здравствена за
штита, бавна реакција на Министерството за здравство и на Фондот за 
здравствено осигурување во врска со прашања, поплаки и жалби, поте
шко тии во остварувањето на правата на задолжителното здравствено 
осигу рување, се дел од проблемите со кои се соочуваат заедниците, 
осо бено ромската заедница и други прашања кои се појавуваат во 
секојдневната практика. 

Најдобриот начин да се справиме со предизвикот, и да се пронајдат 
ре шенија за овие прашања е да се подобри заштитата на здравјето 
како човеково право преку спроведување на пенали за лекарите и/или 
институциите кои го кршат ова право, преку подобрување на меди
цин ските процедури и намалување на временската рамка на чекање за 
решавањето на ситуациите во кои се наоѓаат луѓето, да се почитуваат 
меѓународните инструменти и националните закони со кои се уредува 
правото на здравје. Заедно треба да обезбедиме заштита на ова задол 
жително право и остварувањето на ова право да го направиме поедно
ставно и полесно. Секој граѓанин има право на здравје и здрав ствена 
заштита и сите треба да го почитуваме, преку создавање услови и обе
збе дување на подобар пристап до ова право.

